
1. 2. Kap.
653
Timotheussi.






stuorramus (suddogas) legjim, buok gierdavašvuođa čajetet aigoi, sigjidi auddagovvan, guđek osskomen legje su ala aǥalaš ællem varas.

17 Mutto dam aǥalaš gonagassi, dam jabmemættom, oaidnemættom, oft aidno vises Ibmeli gittos ja gudne buok aǥalašvutti! Amen.

18 Dam bakkom dunji gočom, barnačam Timotheus! dai prophetalaš sani mield, mak auddal celkkujuvvum læk du birra, atte dai mield don bargak dam šiega soađe soattat,

19 nanosen bissomen oskost ja buorre oamedovdost, maid muttomak erit balkestam læk, ja osskosek si læk hævatam,

20 gæi gaskast Hymenæus ja Alexander læva, gæid satani addam læm rangaštuvvum varas, amasæsga Ibmel soi bilkkon adnet.



2. Kapittal.




1 De damditti buok audemussta mon ravvim, atte adnomak, rokkadusak, audastrokkadusak, gittolusak buok olbmui audast dakkujuvvujek,

2 gonagasai audast, ja buok sin audast, guđek allagvuođa dillest læk, vai lođkis ja jaskis ællem mi oaǯǯop ællet buok Ibmel ballolašvuođa ja gudnalašvuođa sist;

3 dastgo dat de læ buorre ja dokkalaš Ibmeli, min bæsstasæmek,

4 gutte datto buok olbmuid audogassan, ja duotvuođa dovddoi boattemen.

5 Dastgo oft Ibmel læ, ja oft gaskolmai Ibmel ja olbmui gaskast, dat olmuš, Kristus Jesus,

